
НАЦРТ

З А П И С Н И К

од третата седница на Советот за координација и следење на процесот на Партнерството за отворена власт 2024-2026 година одржана на 23.12.2024 година
Скопје, март 2025 година
З А П И С Н И К

Од третата седница на Советот за координација и следење на процесот на Партнерството за отворена власт 2024-2026 година,

 одржана на 23.12.2024 година 
Третата седница на Советот започна во 9:00 часот и се одржа во Свечената сала во Владата на Република Северна Македонија.
Претседавач на третата седница беше г-ѓа Гордана Гапиќ Димитровска, Национален координатор за Партнерството за отворена власт, Министерство за јавна администрација (МЈА).
На седницата присуствуваа членовите: 

· Гордана Гапиќ Димитровска - Национален координатор за Партнерството за отворена власт, Министерство за информатичко општество и администрација; 
· Маја Петковска Лесес – Генерален секретаријат на Владата на Република Северна Македонија;

· Златко Атанасов – Собрание на Република Северна Македонија;

· Герман Филков - Центар за граѓански комуникации; 

· Никола Јовановски – Центар за правни истражувања и анализи; 

· Елизабета Божиноска – ХЕРА;

· Ања Босилкова-Антовска -Балканска мрежа за развој на граѓанско општество; 

· Илина Мангова - Меѓународен републикански институт; 

· Ивана Велкова - АЛДА;

како и замениците членови на советот: 

· Марина Шаф-Радеска - Министерство за јавна администрација;

· Соња Строимановска– Врховен суд на Република Северна Македонија и
· Маријана Јанческа - Фондација Метаморфозис.
На седницата не присуствуваа следните членови: Арсим Нуредини-Министерство за правда, Ангелина Јакимовска – Министерство за финансии,  Мелита Гочевска -Министерство за животна средина и просторно планирање, Ели Чакар - Министерство за локална самоуправа, Лидија Таневска Јадровска -Врховен суд на Република Северна Македонија, Данче Даниловска Бајдевска - Фондација Метаморфозис и Стојан Мишев - Здружение за еманципација, еднаквост и солидарност на жените.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2024-2026 го утврди следниов:

Д Н Е В Е Н   Р Е Д

· Поздравно обраќање, г-дин Горан Минчев,  министер за јавна администрација
· Усвојување на Записникот од Втората седница  на  Советот, одржана на 5.06.2024 
1. Информација за активностите и предизвиците во текот на имплементацијата на Националниот акциски план за  Партнерство за отворена власт 2024-2026 (Отворена влада, Отворен парламент и Отворено судство).

2. Презентација на главните информации произлезени од Состанокот за Партнерство за отворена власт- Западен Балкан 2024, одржан во Тирана, ноември 2024 година.
3. Прашања и предлози.                     

                                                                        
  *

 *
*
Третата  седница на Советот за координација и следење на процесот на Партнерството за отворена власт 2024-2026 година ја отвори г-ѓа Гордана Гапиќ Димитровска - Национален координатор за Партнерството за отворена власт во улога на претседавач на оваа седница. 
На самиот почеток на седницата, министерот за јавна администрација, Горан Минчев во своето поздравно обраќање, ја потврди важноста на Партнерството за отворена власт како стратешка иницијатива за модернизација на јавната администрација и за обезбедување поефикасна, транспарентна и отчетна влада, која е во служба на граѓаните и истакна дека Министерството за јавна администрација, како водечка институција во оваа иницијатива, ќе продолжи да ги обезбедува сите потребни ресурси и координација за успешна имплементација на заложбите од Националниот акциски план за Партнерство за отворена власт 2024-2026 година.
*

 *
*
Советот без забелешки го усвои Записникот од втората седница, одржана на 5.06.2024 година.   

               
*

 *
*
Работен дел:

По одделните точки од Дневниот ред, Советот ги донесе следните заклучоци:
Точка 1

Членовите на Советот беа детално информирани во однос на активностите и предизвиците во текот на имплементацијата на Националниот акциски план за Партнерство за отворена власт 2024-2026 со поединечен осврт на Отворена влада, Отворен парламент и Отворено судство како и за процесот на подготовка на Извештајот за само-оценка со статусот на имплементација на Национален акциски план за ПОВ (2024-2026 година), за периодот февруари 2024 – декември 2024 година. 
Точка 2
Со членовите на Советот се споделија главните информации произлезени од регионалниот состанокот за ПОВ- Западен Балкан 2024, одржан во Тирана, ноември 2024 година од страна на Aња Босилкова-Антовска од Балканската мрежа за развој на граѓанско општество, член на Советот за ПОВ и Герман Филков од Центар за граѓански комуникации, ко-претседател на Советот за ПОВ.
Точка 3
Во текот на дискусијата под разно во однос на придобивките и предизвиците од отворена власт свои видувања даде министерот Горан Минчев кој упати дека за оваа иницијатива е потреба политичка волја и посветеност и ангажираност на сите засегнати страни. На дискусијата свое видување даде Герман Филков - Центар за граѓански комуникации кој упати дека во Република Северна Македонија иницијативата за ПОВ е институционализирана и препознаена и дека ние сме единствена земја од регионот која во рамките на НАП 6 е развиена заложба како одговор на ПОВ предизвикот. Дополнително Елизабета Божиноска – ХЕРА во текот на дискусијата ја потенцираше потребата од унапредување на процесите за консултација и користењето на електронски алатки, за што се упати дека ова прашање може да послужи за развивање на нова заложба во текот на новиот циклус на планирање.
*

*
*

Седницата заврши во 10.30 часот.

_______________________, 

ко-претседател на Советот за координација и следење на процесот на Партнерството за отворена власт 2024-2026 година



